Шығыс-Қазақстан облыстық білім және ғылым қызметкерлері 

кәсіподақ комитетінің құқықтық жұмысты ұйымдастыру                               жөніндегі жұмыс тәжірибесі туралы  


Шығыс-Қазақстан облыстық кәсіподақ ұйымы 2016 жылдың 1-қаңтарына 544 бастауыш ұйымды біріктіреді, құрамында 31048 кәсіподақ мүшесі бар, оның ішінде жұмыс жасайтындар саны – 25395, жоғары оқу орындары мен колледждердің студенттері мен оқушылар саны – 4073.  


2015 жылдан бастап облыстық комитет аппаратының штатына заңгердің штаттық бірлігі, ал 2016 жылдың шілдесінен бастап – Өскемен қалалық кәсіподақ комитетінде 0,5 штаттық бірлігі енгізілді.   


Облыстық кәсіподақ комитетінің құқықтық жұмыс аясындағы қызметінің негізгі бағыты - еңбек саласында қызметкерлердің құқықтары мен мүдделерін қорғау болып табылады. Аталған қызмет мынадай негізгі нысандарда жүзеге асырылады:


- әлеуметтік әріптестікке қатысу, барлық деңгейдегі келісімдер мен ұжымдық шарттардың ережелерін орындау;  


- еңбек заңнамасының және еңбек құқығының нормаларынан тұратын өзге де нормативтік актілердің қадағалануына қоғамдық бақылауды жүзеге асыру;   

       - еңбек дауларының алдын алуға және шешуге қатысу; 

       - кәсіподақ органдарының құқықтық жұмысының тиімділігін арттыру;  

       - құқықтық мәселелер бойынша ақпараттық-әдістемелік жұмыс; 

       - кәсіподақ активін және білім беру ұйымдарының басшыларын құқықтық оқыту. 

Облыста ШҚО білім Басқармасы мен "Шығыс-Қазақстан облыстық білім және ғылым қызметкерлерінің кәсіподақ ұйымы" ҚБ, "Семей аумақтық білім және ғылым қызметкерлерінің кәсіподақ ұйымы" ҚБ арасында 2015-2017 жылдарға арналған әлеуметтік әріптестік туралы Келісім, білім бөлімдері мен кәсіподақ филиалдарының арасында 10 қалалық және аудандық келісімдер, бастауыш кәсіподақ ұйымдарында 544 ұжымдық шарттар қабылданып, қызметкерлердің әлеуметтік мәселелерін шешуде тараптардың мүдделерін реттеу мен келістіру жөнінде жұмыс жасайды.   


Облыстық Келісімнің шарттары білім беру қызметкерлерінің еңбек және әлеуметтік-экономикалық құқықтары мен мүдделерін қорғауға, қойылған міндеттерді шешуге бағытталған. Облыстық Келісімнің 4.8-тармағына сәйкес, бюджет ұйымдарының мамандарына коммуналдық қызметтерді өтеу мен отын алуға өтемақы көзделген. Бірақ Тарбағатай ауданында (төрағасы Ахметқалиев С.) төлем 2014 жылдың деңгейінде, яғни жыл сайын - 10400 теңге мөлшерінде қалып отыр, ал Келісім бойынша 2015 жылы төлем 13500 теңге болса, 2016 жылы - 15000 теңгені құрады. Аталған ауданның мұғалімдеріне төленбеген сома мөлшері осы жылы 7 430 000 теңгеге жетті. Осыған ұқсас фактілер облыстың басқа да аймақтарында кездеседі.     


Облыс бойынша өтемақыға мұқтаж мұғалімдердің жалпы саны   271 адам болса, қажетті сома 2 818 400 теңгені құрайды.


Облыстық кәсіподақ комитетімен үшжақты Келісім жөніндегі комиссияның төрағасына, облыс Әкімінің орынбасары Н.А.Сақтағановқа Келісімнің жоғарыда аталған тармақтары бойынша және коммуналдық қызметтерді өтеуге өтемақы төлеу жөнінде хат жолданды.


Облыста негізінен, шығыстардың әлеуметтік-маңызды баптары: жалақы, еңбек демалысының ақысы, сауықтыру жәрдемақылары бойынша уақытылы төлемдер жүзеге асырылады. Еңбек демалысының ақысы толық мөлшерде еңбек демалысының барлық мерзіміне төленеді, бірақ еңбек демалысы кампаниясының басында 3 күннен 10 күнге дейін кешіктірілген бірлі-жарым жайттар кездесті, аталған мәселе бойынша соңғы 2 жылда арыз-шағымдар түскен жоқ.    


Барлық кезең ішінде еңбек заңнамасының, кәсіподақтар туралы заңнаманың, ұжымдық шарттардың жеке ережелерін түсіндіру, еңбек қатынастарын ресімдеу жөнінде кеңес берулер мәселелері бойынша құрылымдық ұйымдармен кеңестер жүргізілді.   


Қызметкерлерді жеке мәселелері бойынша қабылдау кезінде олардың барлығына білікті кеңестер беріліп, қажет жағдайда проблемаларын шешуге көмек көрсетіледі. Азаматтардың өтініштері мен арыздары хат түрінде, электрондық және ауызша (телефон арқылы) нұсқаларда түседі. Әрбір өтініш азаматтардың өтініштері журналында тіркеліп, орындаушы белгіленеді, әзірленген жауаптың сапасы мен орындау мерзіміне бақылау жүзеге асырылады. Өтініште қозғалған мәселе жан-жақты тексеріліп қаралады.     


2015 жылы облыстық ұйыммен 1000-нан астам ауызша және жазбаша кеңестер, соның ішінде жеке қабылдауда - 248 кеңес берілді. Облыстық кәсіподақ комитетіне түскен кәсіподақ мүшелерінің 126 арызы мен өтініші уақытында қаралып, ұжымдарда жанжалды жағдайлардың оңынан шешілуіне және қызметкерлердің өкілі ретіндегі кәсіподақтардың рөлін арттыруға септігін тигізді. Сотта 2 материал бойынша кәсіподақтың құқықтық қызметінің өкілеттігі әзірленіп, қамтамасыз етілді:       

1.  Өскемен қаласы сотының шешімімен, Өскемен қаласы " № 23 орта мектеп» КММ педагог-ұйымдастырушысы М.А.Мордвинованың дипломның педагогикалық білімге сәйкестігі туралы талап арызы қанағаттандырылды. 

2. Ұлан аудандық сотының шешімімен сондай-ақ "Каменская орта мектебі" КММ директоры Е.Ерсайыновтың атқаратын лауазымына қайта тағайындалуы туралы талап арызы қанағаттандырылды. 


Өскемен, Глубокое, Зайсан, Ұлан аудандық ұйымдарында құқықтық жұмыс реттелген. Өскемен ҚҰ 85 заңгерлік кеңес беріліп, сотқа дейінгі тәртіпте еңбек дауы шешілген, Крупская атындағы интернаттың логопед маманына жалақысын көбейту қаралды, кәсіподақ мүшелерінің құқықтары мен мүдделерін қорғау жөнінде сот орындарына талап арыздар берілді, 20 мектеп басшысының құқықтары қорғалды, Министрлік сайты арқылы №4 ОМ мұғаліміне 3 айлық курстың ақысын төлеу мәселесі шешілді.  


Глубокое ауданында еңбек демалыстарына емдеу жәрдемақысын төлеу, қызмет көрсету аймағының кеңеюіне байланысты ақы төлеу, зейнеткерлік жасына жеткен азаматтық қызметшілерге өтемақы төлеу және т.б. жөнінде 8 кеңес берілді; Винненск орта мектебінде сотқа дейінгі тәртіпте 1 еңбек дауы шешіліп, сотта 5 мұғалімнің құқықтары қорғалды.         


2015 жыл мерзімінде және 2016 жылдың 1-жартыжылдығында әлеуметтік әріптестердің белсенді қатысуымен облыстың 9 білім беру мекемесінде еңбек заңнамасы нормаларының қадағалануы тексерілді. еңбек құқықтарының нормаларынан тұратын нормативтік актілердің орындалу жағдайы, еңбек шарттары, қызметкерлердің жеке істері, еңбек кітапшалары, жүктемелердің бөлінуі, бұйрықтар мен ауысымдағы қызметкерлердің жұмысқа шығу кестелері қаралды. 


2016 жылдың сәуір айында облыстық комитет еңбекті нормалау мен еңбек ақысы, жұмыс уақытын белгілеу мәселелері бойынша кәсіподақ активі мен басшылардың кездесуін ұйымдастырды. Тексеру барысында анықталған бұзушылықтар тізімі мәлімет ретінде және оларды жою үшін кәсіподақ комитеттері мен жұмыс берушілерге жіберілді. 


Жұмыс берушілер тарапынан тіркелген бұзушылықтар арасында әдеттегідей: кәсіподақ жарналарын аударуды кешіктіру, жарналарды ұстауға арызды қабылдаудан бас тарту, заңды тұлға мәртебесінің болмауы себебінен кәсіподақ органын елемеу, құжаттарды келісуге ұсынбау (пікір білдіру) кездеседі.  


Тексерулер нәтижелері бойынша анықтамалар, ұсыныстар ресімделеді және жеке жағдайларда нақты бұзушылықтар мен оларды жою мерзімі көрсетілген ұсыныстар беріледі. Барлығы аталған мерзімде мекеме басшыларына 9 ұсыныс пен 54 нұсқама берілді; еңбек заңнамасын бұзушылықтың 51 жағдайы анықталып, оның 46-сы жұмыс берушілермен жойылса, 5 бұзушылық бойынша құқық қорғау органдарына талап арыздар жазылды: соның ішінде 2 - Қатонқарағай ауданы бойынша, 2 - Өскемен қаласы бойынша және Ұлан ауданы бойынша - 1 ұжымдық өтініш. Өскемен қаласы бойынша оның екеуі тараптардың келісімімен тоқтатылды.   


Жоғарыда аталғандардан басқа, Зайсан аудандық кәсіподақ комитетіне өтініштер жиі түседі. Аудандық комитет төрағасы К.Е.Сайранов соттарда қоғамдық қорғаушы ретінде ғана емес, сондай-ақ адвокат ретінде де қатысады, сонымен қатар кәсіподақ мүшелерінің өтініштері бойынша сотқа талап арыздарын жазуға көмектеседі.        


 Кәсіподақ қызметіндегі маңызды бағыттардың бірі - кәсіподақ активін оқыту мәселесі болып табылады. ҚР Еңбек кодексі жөніндегі семинарлар кәсіподақ активі мен білім ұйымдары басшыларының қатысуымен "Кәсіподақ мүшелерінің әлеуметтік-экономикалық құқықтары мен еңбек мүдделерін қорғау мәселелері бойынша еңбек заңнамасын тәжірибелік қолдану" тақырыбында облыстың қалалары мен аудандарында көшпелі түрде өткізілді. Бірқатар аудандарда, олардың өтініштері бойынша, мұндай семинарлар екі рет өткізілді. Барлығы 1742 адам оқытылды.   


2016 жылдың соңында Салалық кәсіподақ төрайымының орынбасары В.Ф.Беженаровты шақырып, 500-ден астам адамның қатысуымен Еңбек кодексін түсіндіру жөнінде семинар өткізілді. 


Облыстық кәсіподақ ұйымы "Еңбек дауларын, жанжалды жағдайларды шешу кезінде медиативті тәсілдерді қолдану, коммуникативтік құзыретті жетілдіру" тақырыбында облыстық әкімдіктің ішкі саясат бөлімінің бағыты бойынша әлеуметтік әріптестер мен басшылар үшін Ұлан, Зырян, Қатонқарағай аудандарында тәжірибе-семинарлар өткізді.  


Облыстық кәсіподақ ұйымымен шығарылатын ақпараттық бюллетеньдердің  білім ұйымдарына беретін тәжірибелік көмегі мол. 2015 жылы 12 әдістемелік материал шығарылды.  

Барлық бастауыш кәсіподақ ұйымдары мен жұмыс берушілер атынан әлеуметтік әріптестер екі тілдегі ҚР Еңбек кодексімен қамтамасыз етілген.  

